
Кеңес әскерінің Ауған жерінен шығарылғанына – 35 жыл

Ауған  соғысының 
тарихы

 Кеңес  әскерін  Ауғанстан жерінен шығарылғанына жылдар өтті. 
Бүкіл кеңес үкіметін сергелдеңге салған бұл сұрапыл соғыс зардабы 
қазақ халқы боздақтарынан айырылып, қасіретті қайғы көрді. 

«Ауған соғысы» 1979 жылы 25 
желтоқсаннан 1989 жылдың 15 
ақпан  аралығында КСРО Қарулы 
күштерінің Ауғаныстанға басып 
кіріп, оның ішкі істеріне қол сұғуы 
салдарынан тұтанған соғыс. 
КОКП және КСРО басшылығы 
Ауғаныстандағы 1978 жылғы сәуір 
төңкерісі нәтижесінде билікке келген 
«халықтық-демократиялық үкімет
ті» қолдап, көршілес елдің социа
листік бағытпен дамуын көздеп, 
«интернационалдық әскери жәрдем 
береміз» деген желеумен соғысты 
бастады. 

Бұл «қырғи қабақ соғыс» КСРО-
ның өзге елдерді өз ықпалына қарату 
саясатының айқын көрінгісі еді. 

1965 жылы қаңтарда Ауғаныс
танда Кеңес Одағы Мемлекеттік 
қауіпсіздік комитеті  тыңшыларының 
қатысуымен жартылай астыртын 
қызмет атқарған Ауғаныстан ха
лықтық демократиялық партиясы  
құрылып, біраздан соң ол екі
ге бөлінген. «Халық» тобын 
Н.М.Тараки, Х.Амин, ал «Парчам» 
тобын Б. Кармаль басқарды.

1977 жылы мамырда Мәскеудің 
нұсқауымен Ауғаныстан халықтық 
демократиялық партиясының екі 
тобы бірігіп, астыртын қимылдарын 
ұлғайта түсті.

Мұхаммед Дауд үкіметі Ауғанс
тан халықтық демократиялық пар
тиясына қысым жасап, 1978 жылы 
26 сәуірде оның басшыларын қа

мауға алды. Ертеңіне Кабулдағы 
әскери күштер көтеріліп, Дауд 
бала-шағасымен қазаға ұшырады. 
Сөйтіп Ауғаныстанда Ауғаныстан 
халықтық демократиялық партиясы 
билігі орнады. Жаңа үкімет КСРО-
ның айтқанынан шықпай, бірден 
социализм негізін қалауға кірісті. Жер 
реформасын енгізу, діндарларды қу
далау, ағарту саласындағы өзгеріс
тер, кеңестік мамандарды көбірек 
пайдалану, жергілікті көшпелі тай
палардың әдет-мүдесімен санаспау, 
т.б. бұқара халықтың наразылығын 
тудырды. 

1978 жылы қазанда ірі қарулы 
қарсылықтар басталды. Ауған үкіметі 
КСРО-мен достық, тату көршілік 
және ынтымақтастық туралы шартқа 
отырып, 1978 жылдың желтоқсан 
айында  Мәскеуге арқа сүйеді. Алайда 
халық күресі одан әрі күшейе түсті. 
1979 жылдың ақырында 26 уәлаятта 
18 көтеріліс өрті лаулады. Сондай 
жағдайда Ауғаныстан халықтық де
мократиялық партия басшылары 
өзара тартысып, Кармаль тобы 
жеңіліп 1978 жылы  шілде-тамыз 
айында  оның өзін Чехословакияға 
елші етіп жіберді. Келесі жылғы 
қыркүйекте Тараки Аминнің қолынан 
қаза тауып, Ауғаныстан халықтық 
демократиялық партиясы мен мем
лекет басына Амин отырды. Бұл 
жағдайды Мәскеу өз мүдесіне қауіп 
ретінде қабылдады. 

Думанұлы Бекзада –Қарқаралы 
қаласының тумасы.

Еңбек жолын 2011 жылы 
қарапайым қоғамдық жұмыскер болып 
бастаған.  2012 жылдан мемлекеттік 
қызметте. 2012 жылы Жаңатоған 
ауылдық округі әкімі аппаратында 
жетекші маман болып бастаған. 
Әр жылдарда Қарқаралы ауданының 
кәсіпкерлік және өнеркәсіп бөлімінде, 
Мартбек  Мамыраев ауылдық округі 
әкімі аппаратында және Қарқаралы 

Тағайындау

Орталықта жаңа басшы
Қарқаралы ауданының 

жастар ресурстық орталығының 
директоры болып Думанұлы 
Бекзада тағайындалды. 

Орталық саябақтағы ескерткішке 
жиналған Ә.Ермеков атындағы мек
тептің 7 сынып оқушыларынан құрыл
ған «Жас сарбаз» жасағы, мәслихат 
төрағасы Саят Оспанов, аудандық 
ардагерлер кеңесінің төрағасы Ой
рат Жүкібаев, ішкі саясат бөлімінің 
басшысы Нұрлыбек Анаурбекұлы, Ау
ған соғысының ардагерлері мен қала 
тұрғындары алқызыл гүл шоқтарын 
қойып, қан майданда ерлік көрсеткен, 
соғыстың зардабын татып, өмірден 
өткен жауынгерлердің рухына тағзым 
етті.

Бұдан соң Ә.Ермеков атындағы 

мектепте жалғасын тапқан жиынға 
аудандық мәслихат төрағасы Саят 
Оспанов қатысып, лебізін білдірді.

«9 жыл 10 айға созылған Ауған 
соғысы туралы деректерге сүйенсек, 
Кеңес одағынан 600 мыңнан астам 
адам аттаныпты. Осыдан 35 жыл 
бұрын Ауған соғысынан 21371 ардагер 
аман-есен Отанына оралған екен. 
Олардың қатарындағы 21 ардагер 
бүгінде Қарқаралы ауданының тұрғын
дары», деген аудандық мәслихат 
төрағасы бұл іс-шараның өскелең 
ұрпаққа берер тәрбиелік мәні зор 
екендігін атай келе, қайсарлық пен ер

ліктің үлгісін көрсеткен Ауған соғысы 
ардагерлеріне алғысын білдірді. 
Сондай-ақ ардагерлерге 35 жыл
дық мерекелік медалі мен аудан әкі
мінің Құрмет грамотасы мен Алғыс 
хаттары табыс етті. Басқосудың со
ңы патриоттық әндер орындалған 
концерттік бағдарламаға ұласты.

Дамира АМАНГЕЛДІҚЫЗЫ,  
Е.Бөкетов атындағы 

Қарағанды университеті 
Филология факультетінің 

Журналистика бөлімінің 
4 курс студенті

Ауған соғысы ардагерлеріне 
құрмет көрсетілді

Кеңес әскерінің Ауған жерінен шығарылғанына 35 жыл толуына орай, Қарқаралы қаласында 
салтанатты іс-шара өтті.

Биыл сол кеңес әскерінің ауған 
жерінен шығарылғанына 35 жыл толып 
отыр. Шет жерде борышын өтеп келген 
бейбіт күннің бүгінгі батырларымен 
аудандық тарихи-өлкетану музейінде 
Ә.Ермеков атындағы мектебінің 
«Жас сарбаз» жасағымен  арнайы 
кездесу ұйымдастырылды. Кездесуге 
ауған соғысының ардагерлері Ерғали 
Канафин,  Шәймұрат Жұмаділов, Нұр
лан Әубәкіров, Сағындық Әбішев, 
Рымбай Әбішов, Нұрашев Қайырбек 
және Кандагар провинциасында шейіт 
болған Нағашбай Жақтыбаевтың жары 
Татьяна Түсіпқызы қатысты. 

«Ауған асуында от кешкендер» 
атты ілкімді шараны музейдің ғылыми 
қызметкері Сәтбек Қабденұлы жүр
гізді. Шара бастауы сол соғыста қыр
шын кеткен боздақтарды бір минут 

үнсіздікпен еске алумен ашылды. Алғаш 
сөз алған Қазақстан Журналистер 
Одағының мүшесі, өлкетанушы Оспанов 
Саят Қуанышбайұлы жүрек жарды 
лебізін білдірді.

Аудандық соғысы арадагерлер 
ұйымының төрағасы Нұрлан Аубакиров 
өткен шақты естеліктерімен бөлісе 
отырып, шараға қатысуша жастарға 
бейбіт өмірдің қадірін түсінуді үндеді. 

– Соғыс деген енді қайтып болмасын! 
Елімізде бейбітшілік болсын. Қазіргі 
жастар тек біліммен ғана қарулану 
керек, қарумен емес. Себебі қазір 
білімнің заманы. Бізден әскерге барған 
кезде «Соғысқа барасың ба?» деп ешкім 
де сұраған да жоқ. Айтты – орындалды. 
Біз тек бұйрықты орындадық. Ал сендер 
егемен елде өмір сүресіңдер. Сондықтан 
біз көрген қиыншылықты көрмеңдер. 

Соғыстың бетін аулақ қылсын! Ешкім 
зардап шекпесе екен деп тілеймін, – деп 
сөзін аяқтады Нұрлан Омарұлы. 

2019-шы жылы ауған соғысының аяқ
талғанына 30 жыл толуына орай ауданда 
ауған соғысына қатысқан сарбаздарға 
арнап ескерткіш тұрғызылған болатын.

Сол ескерткіштегі жас сарбаз 20 жа
сында ауған жеріне шейіт болған қар
қаралылық жауынгер Асқар Быхин екенін 
біреу білсе, біреу білмес. Ескерткіш 
авторы – Сәкен Дәулетбаев шет жерде 
қайтыс болған сыныптасының бейнесін  
тас мүсінге сомдаған. 

Бейбіт күннің бағасы мен тә
уелсіздіктің құнын майданда қаза бол
ған жандардың туыстары жақсы тү
сінеді. Дәл осы соғыста қаза тапқан аға 
прапорщик Нағашбай Жақтыбаевтың 
жұбайы Татьяна Түсіпқызы сөз кезегінде 

жастарға ақыл кеңестерін айтты, 
сұрапыл күндердің қайталанбауын 
тіледі. 

– Сендер біздің болашағымыз
сыңдар. Сендердің аспандарың ашық 
болсын! Ал біздің азаматтарымыз – 
ерлер аман болыңдар! Ел басына енді 
қайтып қара күн тумасын!, - деп ағынан 
жарылды. 

Осылайша, ілкімді шарада сөз 
алған аға жауынгерлер естен кетпес 
оқиғаларымен бөлісті. Кеш қонағы 
өнер мектебінен келген әншілеріміз 
домбырамен төгілдіріп күйлер  орындап, 
келушілердің рухын көтерді. 

Сондай-ақ, Ақжол тарихи-өлке
тану музейінде Кеңес әскерінің Ау
ғанстаннан шығарылғанына 35жыл 
толуына орай "Соғыссыз әлем " атты 
көрме ұйымдастырылды. Ауғанстан 

жерінде өздерінің әскери борышын 
өтеуге аттанып, сол жылдары жүріп 
жатқан әскери қақтығыстарға қатысқан 
жерлестеріміз Нұрлан Әубәкіров және 
Шаймұрат Жұмаділов музейде Ақжол 
ауылының оқушыларымен кездесу 
өткізді.

Ал,  Егіндібұлақ тарихи - өлкетану 
музейінде Кеңес әскерінің Ауғанстан 
жерінен шығарылғанына 35 жыл то
луына орай "Ержүрек батырлар" атты 
ауған соғысының ардагерлерімен кез
десу өтті. Кездесуге Серік Жұмабеков, 
Рымбай Әбішев, Шаймұрат Жұмаділов 
ағаларымыз қатысып өздерінің тарихы 
мол естеліктерімен бөлісті.

Назым АБИШЕВА,  
Қарқаралы тарихи-өлкетану 

музейінің басшысы

«Ауған асуында 
от кешкендер»

Өткенге көз жүгіртсек, 1979 жылы желтоқсан айында Кремльге мүшелерін бірнеше рет жинаған 
Саяси бюро соңғы шешімін шығарып, 25 желтоқсанда кеңес әскерлерінің шектеулі контингенті 
Ауғанстанға басып кірген болатын. Содан 1989 жылдың 15 ақпанында 40 – армияның қолбасшысы 
генерал-лейтенант Б.Громовтың «Кеңес әскерлері Ауғаныстан жерінен толықтай шықты» деп баяндаған 
уақытына дейін 10 жылға жуық мерзімде соғыс қимылдарын жүргізді. Дәл осы соғысқа біздің елімізден 
22 мың адам қатысып, олардың 761-і қаза тапқан, 21-і хабарсыз кеткен. Ал Қарқаралы өңірінен Ауған 
жеріне 99 адам әскери борышын өтеуге аттанған. Олардың 4-і ауған жерінде ерлікпен қаза тапқан. 

қаласы әкімі аппаратында бас маман 
болып еңбек етті.



2 17 ақпан, 2024 жыл
Қоғам

Аға ұрпақ Кеңестер Одағы 
деген алып мемлекеттің 
ауқымы биік белестерін көріп 
өсті, ел мен жерге деген 
сүйіспеншілік сезімді сезінді. 
Тұтас елдің идеологиясына 
айналған патриотизм 
өлшемін ерекше мақтаныш 
етті. Империализмге қарсы 
шыққан өз елінің қолдаушысы 
болды. Әлемнің әр түкпірінде 
ғұмыр кешкен дамушы 
мемлекеттерге көмек қолын 
созған Кеңес Одағының 
саясатын жақтай жүріп, оған 
өз үлесін қосуға тырысты. 
Соның бірі өткен ғасырдың ұлы 
оқиғасы – Ауғанстан жеріндегі 
соғыс қимылдары болатын. 

   Көрші мемлекетті 
сыртқы агрессиядан қорғау 
мақсатын желеу еткен КСРО 
билігі онда да өз ықпалын 
кеңейтуді жоспарлағанды. 
Сондай-ақ социализмнің 
жарқын жақтарын көрсетпекші 
болғандары да жасырын 
емес. Бұл шараға Кеңес 
Одағының түкпір-түкпірінен 
әскери азаматтық борышын 
өтеуге келген мыңдаған жас 
жауынгер жұмылдырылды. 
Интернациолист – 
жауынгер атанған осындай 
сарбаздардың қатарында 
мыңдаған қазақстандық жастар 
да болды. 

  Біздің осынау шағын 
мақаламызға өзек болғалы 
отырған ағайынды 

Кездесуге ауған соғысы ардагерлері Құдышев 
Қанабек Оралбекұлы, Мукашев Өмір Төлешұлы 
қонаққа келді. Ол кісілер өз естеліктерін қинала 
еске түсіріп, болған, көздері көрген оқиғаларымен 
бөлісті. Алдағы өмірде барша елде тек 
бейбітшілік болсын, Отан іргесі аман, тыныш 
заман болсын деген тілектер айтты.   5-10 сынып 
оқушыларының мәнерлеп өлең оқуымен, "Ана 
туралы баллада" әнімен кездесу жалғасын тапты. 
Бір минут үнсіздік жарияланып, директордың оқу 
ісінің орынбасары Адамбек Гүлмира Шәкенқызы 
құттықтау сөз сөйледі.   Ұлы Отан соғысының 
батыры Бауыржан Момышұлының ерлігіне сай 
дұшмандарға қарсы өзінің тактикасын қолданған 
қазақтың біртуар ұлы Борис Керімбаев туралы 

"Қара майор" деректі фильмі көрсетілді. Фильм 
соңынан сұрақтар қойылып, пікірлер тыңдалды. 
10 сынып оқушылары автоматты бұзып, жи
наудан, армреслингтен өнерлерін көрсетті.  Со
ңынан балалар қонақтарға өздерінің ыстық 
ықыластарын, алғыстарын айтты. 

Кеш өткізудегі мақсатымыз орындалды. Бұл 
күн балалардың есінде мәңгілік қалады деген 
сенімдеміз. Кездесу 10, 9А, 8Ә сынып жетек
шілерінің және парламент мүшелерінің ұйым
дастыруымен өтті. 

             К.БЕСПАЕВА,
 «Р.Молдақашева атындағы №17 ЖББМ» 

КММ  тәлімгері

(Соңы. Басы 1-бетте).

КСРО Мемлекеттік қауіпсіздік комитеті  Аминді 
қызметінен шеттетіп, «парчамшылдарды» би
лікке әкелуге әрекеттенді. 1979 жылы 12 жел
тоқсанда Кеңес Одағының басшыларының ша
ғын тобы (Л.И.Брежнев, Ю.В.Андропов, А.А.Гро
мыко) Ауғаныстанға кеңес әскерін енгізу туралы 
шешім қабылдады. 

Сөйтіп 1979 жылы 25 желтоқсанда КСРО әс
керлері Ауғаныстан шекарасынан өтіп, онда 1989 
жылдың 15 ақпанына дейін соғыс қыймылдарын 
жүргізді.

 Қазақстаннан «Ауған соғысына» 22000 адам 
қатысып, олардың 761-і қаза тапты. 21 адам 
хабарсыз кетті. Ауған соғысында көп зардап 
шекен біздің жігіттер. Діні бір екі ұлттың бір-бірін 
қанына  қолын малғаны  кешегі бодандықтың 
бұғалығы мен кеңестің жымысқы идеологиясы. 
Қазақ жігітерінің төзімді ержүркетігін білетін олар,  
басқа ұлт өкілдері ауғандар мен тәжіктерді айыра 
алмайды деп оқтың өтінде, шептің алдында 
қазақтың көк өрім жастарынан ұстаған. 

Жалпы бұл майданға кеңес елдерінен 620 
мың адам  қатысқан. Осы соғысқа басым бө
лігі қазақ ұлдары болған. Қаза болғандар са
ны 13833 болса, мүгетектер саны 53753-ті құ
раған. Ал, Қазақстаннан жоғарыда айтқандай 
22 мың жас қан майданға аттанса, соның екі 
мыңы қарағандылықтар  «Жауынгер – ин
тернационалистер» деп аталған олардың 39 
ауған даласанды  жер құшқан. Өткен уақытың 
өзінде сол зұлматтан қайтқандардың қаншамасы 
ортамыздан озғанын біле бермейміз.

Білетініміз көбінің психологиясында ауыр 
күйзеліс болғандығы. Мұртты жаңадан келе 
жатқан жастар от пен судың ортасында қалды. 
Ауған соғысының нәубеті ұлт санасында мәңгі 
қалады. Енді қазақ баласының басына мұндай 
зобалаң түспесін, – дейді, тарихшы-кітапханашы 
Бақытгүл Маякина. 

Ауған соғысы хроникасы
-1978 – 1979 жылдары Кеңес елімен Ауғанс

тан арасында 75 келісімге қол қойылды. Ке
ңестік 4500 кеңесшісі Ауғанстанда жұмыс істеуге 
аттанды.

- Наурыз – Л.И.Брежневпен Н.М.Тараки кез
десті.

- 5 мамыр  - Түркістан әскери округында «Мұ
сылман батальоны» жақталды. Оған тек Орта 
Азиялық жастар алынды.

- 14 қыркүйек - Әминнің  бұйрығымен Тараки 
тұтқындалып артынша  өлтірілді. Бұл  уақыт ара
сында Әминнің жарлығымен өлтірілгендердің 
саны 50 мыңға жетті.

- 3-14 желтоқсанда – «Мұсылман батальоны» 
Баграм авиабасына тасталды. 

-Желтоқсан басында оппозиция құрамында 
қарулы 40 мың адам болды. Олар Ауғанстанның 
12 өлкесінде жаңа үкіметке қарсы ұрыс жүргізілді.

- 12 желтоқсан – Саяси бюро жиынында Ау
ғанстан Демократиялық Республикасына әскер 
енгізу жөнінде шешім қабылдады.

-25 желтоқсан – КСРО әскері мемлекеттік 
шекараны бұзып, Ауған жеріне өтті. 

Пайдаланған әдебиеттер: «Қазақстан».ҰЭ, І 
том. «Орталық Қазақстан» г., 2006 жыл 16 ақпан.  
2007 жыл 17- ақпан.

Қарқаралы ауданынан 99 жауынгер Ауған 
соғысына аттанды, 4 жауынгер сол жақта қайтыс 
болды.

Қарқаралы ауданынан  99 жауынгер 
Ауған соғысына аттанды. 4 жауынгер Быхин 
Асқар, Әлібаев Жамалиден, Нағашыбай 
Жақтыбаев-аға прапорщик, Өміртай 
Құлтабаров  Ауған жерінде қайтыс болған.      
Әмрин Қайдар Қабышұлы  1989 жылы ақпан 
айында Душанбе қаласына ауысқан. 92752 
«У» әскери бөлімінде күзетте әскери міндетін 
атқарып,1989 жылғы 25 наурыз күні  ерлікпен 
қаза тапты.

Назым АБИШЕВА,
Қарқаралы тарихи-өлкетану

 музейінің басшысы

Кездесу

Ерлікке тағзым – 
ұрпақ парызы

Ауған оқиғасының тарихи мағыналық ақиқатын ашу, Тәуелсіздік жолында күрескен 
ағаларымыздың ерлігін кейінгі ұрпаққа үлгі ете отырып, жастарды отансүйгіштікке, 
ерлікке баулу, Ауған соғысы ардагерлеріне құрмет көрсету мақсатында және Ауған 
соғысының аяқталғанына 35 жыл толуына орай біздің Қарқаралы ауданы Қарағайлы 
кентіндегі Рысбала Молдақашева атындағы №17 жалпы білім беретін мектебінде  
«Ерлікке тағзым – ұрпақ парызы» тақырыбында кездесу өтті.

Ауған  соғысының 
тарихы

Ерлер – ел есінде

Тағдырлар тарихы
«Көзі ашық, көкірегі 

ояу» оқырман қауымға 
халқымыздың  түп 
тамыры тереңнен 
басталатын тарихы 
жайлы қайталап айтудың 
қажеті бола қоймас. Оның 
шерлі шежіресі, ауыр 
зұлматтарды бастан 
кешкен жылдары мен 
«Ақсарбас» дәуірі көреген 
көпшілікке былай да 
мәлім. Өткен өмірдің 
қуанышқа толы өлшеусіз 
сәттері де есте. 

Тұрсынхан, Мейіржан, Арман 
атты жерлестеріміз сол 
«жарияланбаған» соғыстың 
куәлары, әрі батырлары. 
Ауданға қарасты Қаршығалы 
ауылдық округінің Жаңажол 
ауылында, қарапайым 
отбасында дүниеге 
келген олардың өмірі 
ауылдастарының көз алдында. 
Әкелері Темірбек өмірден ерте 
озып, ағайындылар аналары 
Төлеукеш пен туыстарының 
тәрбиесін көріп өскен екен. 
Уақыт өте келе әскер қатарына 
шақырылып, алғашқы 
болып Ауған жеріне ағалары 
Тұрсынхан түседі. 1983-1985 
жылдары Герат қаласында 

саперлар ротасында, 
1985-1987 жылдары інісі 
Мейіржан Кандагар маңында 
автобат сапында, 1986 -1988 
жылдары кіші інілері Арман  
Джаллалобад-Уссаралж 
жағында орналасқан 177-і 
Баграм дивизиясы құрамында 
борыштарын абыроймен 
атқарып елге оралады. Ауған 
жеріндегі ұрыстарда көрсеткен 
ерліктері мемлекет тарапынан 
лайықты бағаланды. 
«Майдандағы ерлігі», «Ауған 
халқының ризашылығы», 
«Ауған соғысының 
ардагері», «Жауынгер 
интернационалист» сияқты 
медальдармен басқада 

көптеген марапаттар соның 
куәсі. 

   Елге оралып бейбіт өмірге 
араласқан ағайындылар еңбек 
жолында да өз орындарын 
тауып, ауылдастары мен 
әріптестерінің құрметіне 
бөленді. «Біз ардагерміз» 
деп ерекшеленуді білмейтін 
қазақтың қарапайым жігіттері 
өздеріне бөлінген жұмыстарын 
істеп, аналарына қолғабыс 
болып, бала- шағаларын 
асырап күн кешті. Әттең , өмір 
шіркіннің не айтары барын 
кім білген. Алдымен, сонау 
жат жердегі қан майданнан 
аман- есен келген ағалары 
Тұрсынхан мезгілсіз ажалдың 
шеңгеліне ілініп, о дүниелік 
болды. Қайғыдан қара 
жамылған Төлекеш аналары 
баласының қырқына жетпей 
ол да бақиға аттанып жүре 
барды. Қазақ әсте көнбісте 
шыдамды халық қой. Басқа 
түскен қиындықты қара 
нардай көтеруге тура келген 
жайы бар отбасы сол бір 
ауыр күндерді артқа тастады,  
дегенмен әркімнің өз орны 
бары белгілі. Айтпақшы, 
бұл үйдің батыр балалары 
ешкімнен, ешқашан  көмек 
сұрап көрмеген екен. Соғыс 
ардагерлері ретінде берілетін 
азын-аулақ жәрдемақылары 
бар шығар, бірақ одан басқа 
ешқайда өтініш жасамаған. 
Бұған да жұмсақ мінез, қайтпас 
қайсарлық керек. Ғұмырларын 
қарапайымдылықпен өткізген 
ата-ана тәрбиесінен нұр алған, 
майданда шыңдалған, алдағы 
күндерге сенімге толы үмітпен 
көз салатын асыл азамат жолы 
бұл. Тағдырлар тарихының 
үзіндісі...

Айтбану ҚАДЫРОВА, 
Қарқаралы тарихи-
өлкетану музейінің

 қор сақтаушысы
  СУРЕТТЕ: Ауған 

соғысының ардагерлері, 
ағайындылар...

    Көктас ауылы.
    Осы материалды 

жинақтау барысында осы 
азаматтардың туысы, еңбек 
ардагері Рымбала Күмісбаева 
зор көмек жасады.      

Татулық

Конфессияаралық 
қарым-қатынас

Елімізде айтылған осындай 
ойларды халыққа түсіндіріп, 
конфессияаралық келісім бо
йынша игі дәстүрлерге ие 
болғандығын көрсетеді. Елі
міз ежелден бері сан алуан 
мәдениеттер мен діндердің 
тоғысу мекені болған, халықтың 
діндарлық деңгейі өсті, бұл 
үдерістер еліміздегі азаматтық 
бейбітшілік пен ұлтаралық 
келісімді сақтау мен нығайту, 
ар-ождан бостандығын, рухани 
жаңаруын қамтамасыз етуге  
жүргізіліп жатқан жұмыстардың 
нәтижесінде орын алып отыр. 
Еліміздегі барлық ұлт өкілдеріне 
өз тілін, дінін мәдениетін өр
кендетуге мүмкіндік беру, 
қоғамдық келісім мен бей
бітшілік қалыптастыруға ар
қау болатыны сөзсіз, шет ел
дерде теңдесі жоқ мұндай 
институт қызметінде, тіпті 
әлемдік өркениетаралық және 
конфессияаралық үнқатысудың 
мәселелерін шешуде қолдануға 
болатын тәжірибе жатыр. 

Ең маңыздысы, еліміз тек 
ел ішіндегі татулық пен рухани 
жандануды қалыптастырумен 

ғана шектеліп қоймай, әрқашан 
әлемдік қауымдастықты ға
ламдық деңгейдегі сындарлы 
үнқатысуға шақырып келеді, 
еліміз жер-жаһанның түрлі 
конфессиялары мен мәдениет 
өкілдерінің басын қосып, бей
бітшілік пен өзара төзімділік 
қағидалары насихатталатыны 
жеткізіліп отыр. Елімізде әр-
түрлі дінмен мәдениеттің тағ
дыры тоғысқан жер, әлемдік 
аренаға  конфессияаралық 
қарым-қатынасты нығайтқан 
тәжірбиелі ел ретінде танылды, 
үлкен еңбектің арқасы екендігі 
анық, бейбіт елде тыныштықпен 
өмір сүріп жатқан қаншама ұлт-
өкілдерінің ризашылығын көруге 
болады, тыныштықты, қарым-
қатынасты жақсарту мақсатында 
әрбіріміз үлес қосуға тиіспіз.

     Д.САҒАТОВ,
 Қарқаралы ауданының 

жастар ресурстық 
орталығы КММ

    конфессияаралық 
қатынастар мәселелерін 

зерттеу және 
   талдау секторының 

маманы  

Қазақстан қоғамының рухани жағынан дамуында 
дәстүрлі діндер маңызды рөл атқарады, ислам дінінің 
жалпы адамзаттық құндылықтары ұлтаралық және 
конфессияаралық келісім мен татулықты орнықтырудағы 
маңызы ерекше, қоғамымызда достықты, өзара құрмет пен 
түсінісушілікті нығайтуға қызмет етеді.

Әлеумет

Жат ағымдардың істері 
халқымызбен, ұлтымыздың 
келешегіне, ата дініміздің өр
кендеуіне деген алаңдату
шылық туғызып отыр, адам
зат дамуының тарихи тәжі
рибесінен туындаған зайыр
лылық  мемлекет және діннің 
бір-бірінен бөлінуі жария
ланғанымен, бұл екеуiнiң ара
сына қорған салуды білдір
мейді, дiнсiз–мемлекет, мемле
кетсiз – дiн жоқ.

Дiн мен мемлекеттiң түйi
сер жерi елдiң тұтастығы жә
не қоғамның ауызбіршілігі 
мен тұрақтылығы, ел дамуы
ның бүгінгі кезеңінде екi та
раптың өзара бiрiгiп әрекет 
ететін кеңiстiгiн, құқықтық 
жолдарын уақыт талабына 
сай айқындаудың және жетіл
діріп отырудың маңызы зор. 
Қоғам мен дінді бір-бірінен 
бөлу мүмкін еместігін ес

Егер ата-аналар өздерінің 
кәмелетке толмаған балала
рына, сондай-ақ жалпы орта, 
техникалық және кәсiптiк, ор
та бiлiмнен кейiнгi бiлiм беру 
жүйесінде, күндізгі оқу нысаны 
бойынша жоғары бiлiм беру 
жүйесiнде оқитын жиырма бір 
жасқа дейінгі кәмелетке тол
ған балаларына күтіп-бағу 
қаражатын ерікті түрде бер
меген жағдайда, бұл қаражат 
олардан сот тәртібімен өндіріп 
алынады.

Қазақстан Республикасының 
Азаматтық процестік кодексінің 
(бұдан әрі-АПК)  27-бабының 
үшінші бөлігіне сәйкес али
менттер өндіріп алу туралы, 
алименттердің мөлшерін өз
герту туралы, кәмелетке тол
маған балаларды күтіп-бағуға 
алимент төлеуден, алименттер 
бойынша берешекті төлеу
ден босату туралы талап қою
лар, алименттерді өндіру
мен байланысты өзге де 
талап қоюлар, оның ішінде 
алименттерді төлеу туралы 
келісімді өзгерту, бұзу немесе 
жарамсыз деп тану туралы 
талап қоюлар кәмелетке тол
мағандардың істері жөніндегі 
мамандандырылған аудан
аралық соттарда қаралуға жә
не шешілуге жатады.

АПК-нің 30-бабының төр
тінші бөлігіне сәйкес талап 
қоюшы алименттерді өндіріп 
алу туралы талап қоюларды, 

республикалық маңызы бар 
қалалардың және астананың, 
облыс орталықтарының ше
гінде орналасқан аудандық (қа
лалық) соттардың соттылығына 
жататын істер бойынша талап 
қоюларды қоспағанда, өзінің 
тұрғылықты жері бойынша 
беруі мүмкін.

Алименттер төлеуге міндетті 
адам және оларды алушы 
алименттерді төлеу туралы 
жазбаша келісім жасасуға құ
қылы. Алименттер төлеуге 
міндетті адам және (немесе) 
алименттерді алушы әрекетке 
қабілетсіз болған жағдайда 
келісім олардың заңды өкілдері 
арасында жасалады. 

Соттан тыс тәртіппен жа
салған алимент төлеу туралы 
келісім жазбаша түрде:

нотариуспен - алимент тө
леу туралы келісім;

медиатормен - дауды (жан
жалды) реттеу туралы келісім;

адвокаттармен, заң 
консультанттары палатасының 
мүшелері болып табылатын 
адамдармен – партисипативтік 
рәсім тәртібімен алимент төлеу 
туралы дауды реттеу туралы 
келісім  нысанында жасалады.

Алимент төлеу туралы ке
лісім міндетті түрде алимент 
төлеудің мөлшері, тәсілі мен 
тәртібін қамтуы тиіс.

Алимент төлеу туралы ке
лісімге сәйкес алимент мы
надай тәсілмен:

Иман

Зайырлылық – қоғамның
рухани дамуының кепілі

 Зайырлы мемлекетпен 
қоғам біздің тарихи 
таңдауымыз, зайырлы 
дегеніміз озық, 
толерантты, ашық қоғам, 
дін мемлекеттен бейтарап 
саналғанымен, рухани 
тірек болып қала береді.  

керер болсақ, мемлекеттің 
діни салада белсенді түрде 
реттеуші болуы тиіс екендігі та
лас тудырмасын білдіреді.               

Біз зайырлы мемлекет бол
ғандықтан негізгі басымдықтар 
адамдардың өз құқықтарына 
беріледі, құқықпен қорғалған 
және берілген құқықты жақсы 
пайдалана білетін адам, қо
ғамда жоғары қарқынмен да
митыны  сөзсіз. Құқықтық мем
лекет сан ғасырлық тарихы 
бар, ежелгі дәуірден бастау 

алады, қазіргі ғаламдық әлем
де құқықтық мемлекет тұжы
рымдамасы, қоғаммен аза
маттың арақатынасын қа
лыптастырушы болып отыр. 

Құқықтық мемлекет, ең ал
дымен, барлық мемлекеттік ор
гандар, лауазымды тұлғалар, 
қоғамдық бірлестіктер және 
азаматтар бағынуы тиіс құ
қықтық ережелермен өзін-өзі 
шектейтіндігімен ерекшеленеді,   
бастысы құқықтық үстемдік. 
Тарихтың қозғаушы күші рух 

пен сана, рухани қуат екені 
белгілі,  болашағы  осы рухани 
қуатқа ие болуына, сол қуаттың 
қандай дәрежеде болуына 
тығыз байланысты.  

           Амантай ХАСЕНОВ,
Қарқаралы ауданының 

жастар ресурстық
 орталығы КММ

  конфессияаралық 
қатынастар мәселелерін 

талдау және зерттеу          
  секторының 
меңгерушісі.

Алименттер өндіріп алу туралы 

Алименттер – алуға құқығы бар 
екінші адамға бір адам беруге
міндетті болатын асырау қаражаты

Ата-аналар өздерінің кәмелетке толмаған балаларын 
күтіп-бағуға міндетті. Кәмелетке толмаған балаларды 
күтіп-бағудың тәртібі мен нысанын ата-аналар дербес 
айқындайды.

алимент төлеуге міндетті 
адамның табысына және (не
месе) өзге де кірісіне үлестерде;

мерзімді түрде төленетін 
нақты ақшалай сомада;

біржолғы төленетін нақты 
ақшалай сомада;

мүлікті беру арқылы;
келісімге қол жеткізілген өзге 

де тәсілдермен (жұмыстарды 
орындау, қызметтер көрсету 
және т.б.) төленуі мүмкін.

алименттер төлеу туралы 
келісімді мәжбүрлеп орындату 
үшін өндіріп алушы келісімде 
атқарушылық құжат болып та
былатын атқарушылық жазба 
жасайтын нотариусқа жүгінуге 
құқылы.

Алименттерді төлеу туралы 
келісім болмаған жағдайда 
алимент алуға құқығы бар 
адам алименттерді өндіріп алу 
туралы талабымен сотқа жү
гінуге құқылы. 

АПК-нің 136-бабына байла
нысты сот бұйрығын шығару 
туралы арызда талапқа не
гіз болған мән-жайлар мен 
мәлімделген талапты рас
тайтын қоса берілген құжат
тардың тізбесі баланың ата-
анасы болып табылатынын 
растайтын дәлелдемелер 
(баланың туу туралы куәлігі, 
неке туралы немесе некені 
бұзу туралы куәлік, ал егер 
бала некесіз 2019 жылғы 25 
қарашаға дейін туылса әке 
болуын анықтау туралы куәлік); 
баланың арыз берушімен тұ
ратынын растайтын дәлелде
мелер көрсетілуі тиіс.

"Салық және бюджетке тө
ленетін басқа да міндетті тө
лемдер туралы (Салық ко
дексі)" Қазақстан Республикасы 
Кодексінің 616-бабы 1-тарма
ғының 4) тармақшасына сәйкес 
алименттерді өндіріп алу ту
ралы талап қоюлар бойынша 
талап қоюшылар соттарда мем
лекеттік баждарды төлеуден 
босатылады.

Егер күтіп-бағуына али
менттер тағайындалған бала 

алименттерді төлейтін ата-
ананың тәрбиесіне және кү
тіп-бағуына ауысса, ал өндіріп 
алушы оларды алудан бас тарт
паса, алименттерді төлеуден, 
сондай-ақ алименттер бо
йынша берешектен босату ат
қару құжаттарын орындау тәр
тібімен емес, осы ата-ананың 
тиісті талап қоюды беруі 
арқылы жүргізіледі.

Бұдан басқа, жалпы орта, 
техникалық және кәсіптік, орта 
білімнен кейінгі білім беру 
жүйесінде, күндізгі оқу нысаны 
бойынша жоғары білім беру 
жүйесінде оқитын жиырма бір 
жасқа дейінгі кәмелетке толған 
балаларға алименттерді өндіріп 
алу туралы талап қоюларды 
кәмелетке толғандардың өздері 
береді. 

Бұл жағдайда сот бала
лардың пайдасына өндірілетін 
алименттердің мөлшерін тұ
рақты ақша сомасында айлық 
есептік көрсеткіш мөлшерінің 
негізінде тараптардың матери
алдық және отбасылық жағ
дайын және назарға алынатын 
басқа да мән-жайларды ескере 
отырып, баланы қамтамасыз 
етудің бұрынғы деңгейі ба
рынша сақталатындай көлемде 
белгілейді.

Бұдан басқа, еңбекке жа
рамсыз көмекке мұқтаж ата-
аналар өздерінің еңбекке жа
рамды кәмелетке толған ба
лаларынан күтіп-бағуын талап 
етуге құқылы.

Бұдан басқа, зайыбы (бұ
рынғы зайыбы) жүкті болған 
кезде және олардың ортақ ба
ласы туған күнінен бастап үш 
жыл ішінде жұбайынан (бұ
рынғы жұбайынан) күтіп-бағуды 
талап етуге құқылы.

Алименттер сотқа өтініш 
жасалған сәттен бастап тағай
ындалады.

Жазира 
АБДРАХМАНОВА, 

Қарқаралы 
аудандық соты

Құттықтаймыз!
Егіндібұлақ ауылының тұрғыны, 

ауылымыздағы "Замандастар" хор 
ұжымының  мүшесі, замандасымыз 
РЫМБАЛА РАҚЫМЖАНОВА ақпан  
айының 20 жұлдызында  мерейлі 70 
жаска  толып отыр.

Сіздің 70 жасқа  толған мерейтойы
ңыз құттықтаймыз! Денсаулығыңыз  
күйлі-қуатты, ғұмырыңыз  ұзағынан, 
көрер қуанышыңыз  молынан  болсын 
деп  тілейміз! Мерейіңіз үстем, қадір 
қасиетіңіз  зор болсын!

Құтты болсын мереке, жаныңызды нұрлы еткен.
Есік ашты 70 жас, жаныңызды тербеткен.
Немерелер қуантып, жаныңыздан табылсын,
Шөберелер жайнаңдап, жұлдыздайын жағылсын!

Ізгі тілекпен: халыктық "Замандастар" хор ұжымы

Құттықтаймыз!
Біздің ардақты да аяулы Көкеміз, 

Қарқаралы тумасы, тұрғыны Жібек 
Боқыжанованы 70 жасқа толған ме
рейтоймен құттықтаймыз! 

Қадірлі Көке осынау мерейлі 
белесте біздің тірегіміз болып ор
тамызда жүре беріңіз, деніңіз сау, 
бауырларыңыздың ортасы қуаныш 
пен қызыққа толы болсын деп тілейміз. 
Ортамызда сыйласып, жарасып, 
ақылшымыз болған Сізге мық
ты денсаулық, ұзақ өмір,  аман
дығыңызды тілейміз. Әрбір күнді 
амандықпен, жарқын көңілмен қарсы 
ала беріңіз. Сіңірген еңбегіңіздің зейнетін көріңіз.

Дүниеге келген күніңізбен
Құттықтаймыз біз сізді...
Аман жүріп әрқашан,
Қуантыңыз сіз бізді...

Ізгі тілекпен бауырларыңыз: Фарида-Жатай, Батима-Асхат, 
Жазира-Сәулебек, Мадина-Серік, Ойрат-Жадыра, Бахор-
Медет, Саяна

Сүйенерім көкешім,
Ұзақ өмір сүріңіз.
Жанымызда әрқашан,
Тірек болып жүріңіз.

"Тиімді көмек" акция 
азаматтардың құқықтық 
сауаттылығы мен құқықтық 
мәдениет деңгейін арттыру, 
халыққа құқықтық көмек 
көрсету, қолданыстағы 
заңнама нормаларын 
түсіндіру, заңды құқықтарды 
жүзеге асыруға мүмкіндігі жоқ 
әлеуметтік топтарды анықтау, 
сондай-ақ құқықтық тәртіп 
пен қауіпсіздікті нығайту 
мақсатына арналды. 
Аудан тұрғындары өздерін 
толғандыратын сұрақтарды 
көтерді, мысалы: байланыс 
сапасы, қаңғыбас иттер, 
жол т.б. Кейбір сұрақтарға 
өз кезегіде жауаптар берсе, 
қосымша қарауды қажет ететін 
сұрақтар бақылауға алынды. 
Ешкім назардан тыс қалған 
жоқ. Бүндай акция өткізудің 
бұл тәжірибесі тоқсан сайын 
өткізілсе деген ұсыныстар да 
айтылды. 

Билік бұқараға барынша 
жақын болуы керек. 
Шенеуніктер алдына келген 
адамға шекесінен қарамай, 
қайта мәселесін шешіп 
беруге ұмтылуы тиіс. Ендеше 
Президент Жолдауы жүктеген 
міндеттерге жауапкершілікпен 
қарап, ондағы айтылған 
әрбір сөздің астарына 
үңіліп, мағынасына мән 
беретін болсақ және оның 
орындалуына бәріміз бірдей 
атсалыссақ, біз үшін маңызды 
құжатта айтылған «халық 
үніне құлақ асатын мемлекет» 
болудың да ауылы алыс емес 
екен.

Дамира 
АМАНГЕЛДІҚЫЗЫ,  

Е.Бөкетов атындағы 
Қарағанды университеті 

Филология факультетінің 
Журналистика бөлімінің 

4 курс студенті

Заң және қоғам

«Тиімді көмек» 

«Халық үніне құлақ асатын мемлекет» 
тұжырымдамасын ілгерілету шеңберінде Қарағанды 
облысының әкімдігінің мемлекеттік мекемелері, 
прокуратура органдары, құқық қорғау органдары, орталық 
мемлекеттік органдардың аумақтық бөлімшелері және 
ведомстволық бағынысты ұйымдар басшыларының 
қатысуымен Қарқаралы ауданында «Тиімді көмек» акциясы 
ұйымдастырылды.  

Біздің электрондық  поштамыз:
 Karkaraly_TOO@mail.ru 

Ел мүддесін өз жеке ісінен жоғары 
қоятын, өзінен кейінгі ұрпағына ұлы
лығын ұялатып, бір қауым жұртқа бас-
көз бола білген адамды ақсақал тұтып, 
қоғамдағы орнын ерекше белгілеген. 
Халқымызда «Қартын сыйлаған елдің 
қазынасы мол» деген ұлағатты сөз 
бар. Ақсақалдардың өмірлік тәжірибесі 
мол, көрген-білгендерін санасына 
түйген, ұлағатты жасына лайық аузы 
дуалы, сөзі берекелі, ісі тыңғылықты, 
ойы терең, ақылы телегей теңіз болып 
келеді. Сарыобалы ауылы №34 негізгі 
орта мектепте кітапханашы Гүлназ 
Бейсембайқызы мен тәрбие ісінің 
орынбасары  Майра Қапанқызының 
ұйымдастыруымен біртұтас тәрбие 
бағдарламасы бойынша «Қарттарын 
қадірлеген ел-ардақты» атты ау
ылдағы аталармен дөңгелек үстел 
өткізілді. Ауылымыздағы аузы дуалы, 
көпті көрген, сөзі берекелі, батагөй 
аталар атап айтсақ, Мұқан ата, Бекеш 

ата,Төлеухан ата, Бағдат ата, Серікбай 
ата, Жетпіс ата және «Өсиет» аталар 
мектебінің жетекшісі Ибраев Қапият 
Жұмажанұлы  іс-шараға белсене 
қатысты.  Аталарға қойылған  оқу
шылардың сұрақтарымен басталған 
іс-шара екі кезеңде болды. Екінші 
кезең «Сұрасаң бата берейін» атты 
челленджде аталар дайындап кел
ген баталарын айтты. Бата-қазақ 
поэзиясының ерекше түрі, онда бата 
беруші адамның үй иесіне деген шын 
жүректі жарып шыққан ықылас-пейілі, 
ақ ниеті Алладан тілер тілегі. Батаның 
адам санасына әсер ететін үлкен 
күші бар. Халық бата жасалған жерде 
жақсылыққа сеніп, ынтымақ, береке 
болады деп ырымдайды. Батаны көпті 
көрген қариялар ғана береді. Батаның 
да бірнеше түрлері бар: Серттесу ба
тасы, сақтық батасы, сырбаз бата, 
теріс бата, әзіл бата, Ұлыстың ұлы 

Біздің халқымыздың ықылым заманнан бері қалыптасқан 
қасиеттерінің бірі – жасы үлкенді құрметтеу, оның ақылын тыңдап, 
сөзіне құлақ асу.

Аталар сөзі – тәрбие көзі
Сабақтастық

“Ұлттық мектеп лигасы” аясында 
өткен додаға 9-11 сынып оқушылары 
қатысып, барлығы 27 команда тар
тысқа түскен.

Топ команда ішінен Абай ауылы 
N31 орта мектептің ұлдар командасы 
суырылып алға шығып, жеңіске жетті.

Шет және Абай аудандары ІІ және 
ІІІ орын иеленді.

Осымен үшінші жыл қатарынан 
облыс көлемінде ешкімге дес бермей 
келе жатқан жас волейболшыларымыз 
енді республикалық турнирде бақ
тарын сынайды.

Өз тілшімізден

Спорт

Бас жүлде Абай ауылының жас 
волейболшылары облыстық 
жарыста жеңімпаз атанды.

Халықаралық кітап сыйлау кү
ніне орай аудандық балалар кітап
ханасында «Кітап сыйла, әлем сыйла» 
атты кітап көрмесі жасақталды. "Кі
тапханаға кітап сыйла" акциясына 
белсене қатысқан кітапхана оқыр
маны  №44 орта мектебінің 1-сынып 
оқушысы Амангелді Думан кітап
хана қорына «100 любимых ска
зок» кітабын сыйға тартты. Бұл шара 
оқырманның бір-біріне кітап сыйлап, 
оқуға деген сүйіспеншілігін оятып, 
шабыттандырады. Сыйға тартылған 
кітаптар арнайы кітап бұрышына 
орналастырылды.

Қарқаралы аудандық
 балалар кітапханасы

Акция

Кітап сыйла

күнінде берілетін бата, қызметке 
тұрғандарға, жастарға, балаларға т.б. 
Жалпы үлкеннен бата алған барлық 
адамның сол ақ батамен көгеріп, 
өркендеуіне септігін тигізетініне куә 
болып жүрміз. Бата-ізгі ниет, барлық 
наным-сенімнің бірлігі, олай болса 
аталарымыз берген баталар қабыл 
болсын дейміз. Халқымыз ежелден 
салт-дәстүрін, әдет-ғұрпын, тілін, ді
нін, өнеге-өсиетін ұрпақтан-ұрпаққа 
жеткізіп отырған. Осы орайда «Өсиет» 
аталар мектебінің жетекшісі Ибраев 
Қапият Жұмажанұлы бүгінгі «Сұрасаң 
бата берейік» челленджіне өте белсене 
қатысқан аталарымызға тілегін айтып, 
мектебіміздің директоры Нұржан 
Амангелдіұлы  іс-шараға қатысқан  
аталарымызды «Дипломмен» мара
паттады. Іс-шараға қатысқан барлық 
аталарымызға зор денсаулық,  немере-
шөберелерінің қызықтарына тоймай 
ұзақ өмір сүрулеріңізге  тілектеспіз. 

Майра ИСКАКОВА,
тәрбие ісінің орынбасары.

ОБЪЯВЛЕНИЕ

ТОО «ABS GOLD»   уведомляет 
о проведении  общественных слу
шаний по обсуждению проекта 
раздела «Охрана окружающей сре
ды», проекта нормативов допус
тимых выбросов, программа 
производственного экологического 
контроля, программа управления 
отходами, план мероприятий 
по охране окружающей среды к 
плану разведки  твердых полезных 
ископаемых лицензионной площади 
№1976-EL М-43-59-(10в-5в-20,25), 
М-43-59-(10в-5г-21), М-43-59-
(10е-5а- 5,9,10), М-43- 59-(10е-
5б-6,7,8,11,13,14 находящейся в 
Карагандинской области, Каркара
линский район.

Перечень административно-
территориальных единиц на тер
риторию которых может быть оказа
но воздействие и на территории 
которых будут проведены об
щественные слушания (если об
щественные слушания по одному 
и тому же предмету слушаний 
проводятся более чем в одной 
административно-территориальной 
единице): Карагандинская область, 
Каркаралинский район, c. Айрык.

Географические координаты 
участка: 1. 50°32'0"N, 77°24'0"E; 2. 
50°32'0"N, 77°25'0"E; 3. 50°31'0"N, 
77°25'0"E; 4. 50°31'0"N, 77°26'0"E; 
5. 50°30'0"N, 77°26'0"E; 6. 50°30'0"N, 
77°25'0"E; 7. 50°29'0"N, 77°25'0"E; 8. 
50°29'0"N, 77°28'0"E; 9. 50°28'0"N, 
77°28'0"E; 10. 50°28'0"N, 77°29'0"E; 
11. 50°27'0"N, 77°29'0"E; 12. 
50°27'0"N, 77°27'0"E; 13. 50°28'0"N, 
77°27'0"E; 14. 50°28'0"N, 77°26'0"E; 
15. 50°27'0"N, 77°26'0"E; 16. 
50°27'0"N, 77°25'0"E; 17. 50°28'0"N, 
77°25'0"E; 18. 50°28'0"N, 77°23'0"E; 
19. 50°29'0"N, 77°23'0"E; 20. 
50°29'0"N, 77°24'0"E.

Географические координаты  тер
ритории воздействия: 50°28'23.92"С, 
76°49'1.90"В.

Слушания состоятся  
05.04.2024 г. в 16.00 часов по 

адресу: Карагандинская область, 
Каркаралинский район, с. Айрык, 
ул. А. Абишева, строение 3,  здание 
акимата.

Для участия в слушаниях 
необходимо пройти по ссылке: 
https://us04web.zoom.us/j/315854646
7?pwd=ccpgnu5UPD7IPtRa5gQsZzB
TfyjlPl.1&omn=77515801768

Идентификатор конференции: 
315 854 6467. Код доступа: 123456.

Срок проведения открытого 
собрания может быть продлен до 
пяти последовательных рабочих 
дней по решению участников 
общественных слушаний.

Инициатор – ТОО «ABS 
GOLD». БИН 201140006442. тел 
87058067808

Разработчик проектной докумен
тации проекта ИП «Иваненко 
А.А.». ИИН 830831350314.  Госу
дарственная лицензия №01801Р 
от 11.04.2008 г выданной Минис
терством охраны окружающей 
среды РК тел. 8(702)1889815.

Местный исполнительный ор
ган (МИО) – ГУ «Управление при
родных ресурсов и регулирования 
природопользования Карагандинс
кой области», e-mail:  expertiza.
upr_krg@mail.ru г. Караганда, ул. 
Лободы, 20. тел: 8 (7212) 56-81-66.

Материалы, выносимые на 
общественные слушания, бу
дут размещены на Едином эко
логическом портале https://ecoportal.
kz и официальном интернет-ресурсе 
местного исполнительного органа: 
https://www.gov.kz/memleket/entities/
karaganda-tabigat?lang=ru.

Все замечания и/или пред
ложения принимаются в срок не 
позднее 3 рабочих дней до даты 
проведения общественных слу
шаний на ЕЭП, а также по адресу 
МИО.

Дополнительную информацию 
можно получить по e-mail: 
consult_ecopro@mail.ru. и тел: 
8(702)1889815.

ХАБАРЛАНДЫРУ

"ABS GOLD" ЖШС "Қоршаған 
ортаны қорғау" бөлімінің жобасын, 
рұқсат етілген шығарындылар 
нормативтерінің жобасын, өн
дірістік экологиялық бақылау бағ
дарламасын, қалдықтарды бас
қару бағдарламасын, №1976-el М 
лицензиялық алаңның қатты пай
далы қазбаларды барлау жоспарына 
қоршаған ортаны қорғау жөніндегі 
іс-шаралар жоспарын талқылау 
бойынша қоғамдық тыңдаулар өт
кізу туралы хабарлайды-43-59-(10в-
5в-20,25), М-43-59-(10в-5г-21), М-43-
59-(10е-5а - 5,9,10), М-43- 59-(10е-5б-
Қарағанды облысында орналасқан 
6,7,8,11,13,14, Қарқаралы ауданы.

Аумағына әсер етуі мүмкін және 
аумағында қоғамдық тыңдаулар 
өткізілетін әкімшілік-аумақтық бір
ліктердің тізбесі (егер тыңдаудың бір 
пәні бойынша қоғамдық тыңдаулар 
біреуден артық әкімшілік-аумақтық 
бірлікте өткізілсе): Қарағанды об
лысы, Қарқаралы ауданы, Айрық с.

Сайттың географиялық коорди
наттары: 1. 50°32'0"N, 77°24'0"E; 2. 
50°32'0"N, 77°25'0"E; 3. 50°31'0"N, 
77°25'0"E; 4. 50°31'0"N, 77°26'0"E; 
5. 50°30'0"N, 77°26'0"E; 6. 50°30'0"N, 
77°25'0"E; 7. 50°29'0"N, 77°25'0"E; 8. 
50°29'0"N, 77°28'0"E; 9. 50°28'0"N, 
77°28'0"E; 10. 50°28'0"N, 77°29'0"E; 
11. 50°27'0"N, 77°29'0"E; 12. 
50°27'0"N, 77°27'0"E; 13. 50°28'0"N, 
77°27'0"E; 14. 50°28'0"N, 77°26'0"E; 
15. 50°27'0"N, 77°26'0"E; 16. 
50°27'0"N, 77°25'0"E; 17. 50°28'0"N, 
77°25'0"E; 18. 50°28'0"N, 77°23'0"E; 
19. 50°29'0"N, 77°23'0"E; 20. 
50°29'0"N, 77°24'0"E.

Әсер ету аймағының география
лық координаттары: 50°28'23.92"С, 
76°49'1.90"В.

Начало формы
Конец формы
Тыңдау 05.04.2024 ж.сағат 16.00-

де Қарағанды облысы, Қарқаралы 

ауданы, Айрық ауылы, А. Әбішев 
көшесі, 3-ғимарат, әкімдік ғимараты 
мекенжайы бойынша өтеді.

Тыңдауларға қатысу үшін мына 
сілтеме бойынша өту керек: https://
us04web.zoom.us/j/3158546467?pwd
=ccpgnu5UPD7IPtRa5gQsZzBTfyjlPl.
1&omn=77515801768 Конференция 
ID: 315 854 6467. Қол жеткізу коды: 
123456.

Ашық жиналысты өткізу мер
зімі қоғамдық тыңдауларға қатысу
шылардың шешімі бойынша қа
тарынан бес жұмыс күніне дейін 
ұзартылуы мүмкін.

Бастамашы – "ABS GOLD" 
ЖШС. БСН 201140006442. тел 
87058067808

Жобалау құжаттамасын әзірлеу
ші «Иваненко А. А.» ЖК.  ЖСН 
830831350314. ҚР Қоршаған орта
ны қорғау министрлігі берген 
11.04.2008 ж. №01801р мемлекеттік 
лицензиясы. тел. 8(702)1889815.

Жергілікті атқарушы орган 
(ЖАО) – "Қарағанды облысының 
Табиғи ресурстар және табиғат 
пайдалануды реттеу басқармасы" 
ММ, e-mail: expertiza.upr_krg@mail.
ru, Қарағанды қ., Лобода к-сі, 20. 
тел: 8 (7212) 56-81-66.

Қоғамдық тыңдауларға шы
ғарылатын материалдар бірың
ғай экологиялық порталда ор
наластырылады https://ecoportal.kz 
және жергілікті атқарушы органның 
ресми интернет-ресурсында: 
https://www.gov.kz/memleket/entities/
karaganda-tabigat?lang=ru

Барлық ескертулер және / не
месе ұсыныстар БЭК-те қоғамдық 
тыңдаулар өткізілетін күнге дейін 3 
жұмыс күнінен кешіктірілмейтін мер
зімде, сондай-ақ ЖАО мекенжайы 
бойынша қабылданады.

Қосымша ақпаратты 
e-mail арқылы алуға болады 
consult_ecopro@mail.ru. и тел: 
8(702)1889815.


